
MËSIMI 68 

 

1. Çfarë i bënë njerëzit Jezusit përpara se ta kryqëzonin? 

-Ata e fshikulluan dhe e tallën. 

-Ata e goditën dhe e pështynë. 

-Ata i vunë një kurorë me gjemba mbi kokën e Tij. 

 

2. Çfarë shenje ishte kurora me gjemba? 

-Kurora me gjemba ishte shenjë e mallkimit të 

Perëndisë. 

 

3. Kur ushtarët vendosën kurorën me gjemba në kokën e 

Jezusit, çfarë shenje ishte kjo? 

-Një shenjë që Jezusi do të mbante mallkimin e 

Perëndisë. 

 

4. Pse u bë errësirë e plotë në të gjithë tokën për tre orë? 

-Tre orët e errësirës ishin si një shenjë. 

 

5. Ç'shenjë ishte errësira për tre orë mbi të gjithë tokën? 

-Perëndia At po e braktiste Jezusin atje në kryq. 

 

6. Pse e kishte braktisur Perëndia At Jezusin? 

-Perëndia At po e dënonte Jezusin për mëkatet e tua, 

mëkatet e mia dhe për mëkatet e të gjithë njerëzve. 

 

-Jezusi kishte qenë i varrosur për tre ditë e tre netë. 

 

-Herët në mëngjes, në fund të tre ditëve dhe tre netëve,  

 

 



 2 

disa gra që besonin se Jezusi ishte Perëndia Shpëtimtar 

shkuan tek varri i Tij. 

 

Le të lexojmë Marku 16:1 

 

1-Si kaloi e shtuna, Maria Magdalena dhe Maria, nëna 

e Jakobit, dhe Salomeja blenë aroma për të shkuar të 

vajosin Jezusin. 

 

-Pse shkuan këto gra tek varri i Jezusit? 

-Gratë donin të vajosnin trupin e Jezusit me erëza. 

 

-Ishte zakon për judejtë që të vajosnin trupin e të vdekurit 

me erëza përpara varrosjes. 

 

-Për shkak se Jezusi u varros me të shpejtë, gratë nuk qenë 

në gjendje për ta vajosur trupin e tij me erëza. 

 

-Çfarë panë gratë kur arritën tek varri? 

 

Le të lexojmë Marku 16:2-4 

 

2-Në mëngjesin e ditës së parë të javës, shumë herët, 

ato erdhën te varri, kur po lindte dielli. 

3-Dhe thonin në mes tyre: ``Kush do të na rrokullisë 

gurin nga hyrja e varrit?''. 

4-Por, kur ngritën sytë, panë se guri ishte rrokullisur, 

megjithëse ishte shumë i madh. 

-Kush e kishte lëvizur gurin e madh i cili mbyllte hyrjen e 

varrit? 

-Perëndia dërgoi një engjëll për të lëvizur gurin. 

 

-Kur gratë hynë në varr, çfarë panë ato? 

 

Le të lexojmë Marku 16:5 

 

5-Hynë, pra, në varr dhe panë një djalosh që ishte ulur 

në të djathtë, të veshur me të bardha, dhe mbetën të 

trembura. 

 

-Ndërsa gratë hynë në varr, ato panë një engjëll. 

 

-Çfarë u tha engjëlli grave? 

 

Le të lexojmë Marku 16:6 

 

6-Dhe ai u tha atyre: “Mos u trembni! Ju kërkoni 

Jezusin Nazareas që ka qenë kryqëzuar; ai u ringjall, nuk 

është këtu; ja vendi ku e kishin vënë”. 

 

-Çfarë tha engjëlli për Jezusin? 

-Engjëlli tha që Jezusi nuk ishte aty. 

 

-Pse nuk ishte aty Jezusi? 

-Sepse Jezusi ishte ringjallur nga vdekja. 

 

-Egjëlli tha që Jezusi është ringjallur nga vdekja ashtu si 

Ai kishte thënë se do t'i ndodhte. 

-Egjëlli te varri u tha grave që të shkonin dhe t'u tregonin 

dishepujve të Jezusit që Ai ishte ringjallur nga vdekja. 

 

Le të lexojmë Marku 16:7-8 

 

7-Por shkoni dhe u thoni dishepujve të tij dhe Pjetrit se 

ai po ju pararend në Galile; atje do ta shihni, ashtu siç ju 

pati thënë''. 

8-Dhe ato dolën shpejt dhe ikën nga va-rri, sepse i zuri 

tmerri dhe habia; dhe nuk i thanë asgjë kurrkujt, sepse 

kishin frikë. 

 

-Gratë ishin aq të frikësuara saqë ato nuk u thanë 

dishepujve në fillim. 

 

-Më vonë, një nga gratë, Maria Magdalena, shkoi t'u 

thoshte dishepujve. 

 

Le të lexojmë Marku 16:9-13 

 

9-Tani Jezusi, pasi ishte ringjallur në mëngjesin e ditës 

së parë të javës, iu shfaq së pari Marisë Magdalenë, nga e 

cila pati dëbuar shtatë demonë. 

10-Dhe ajo shkoi dhe ua tregoi atyre që kishin qenë 

bashkë me të, të cilët ishin të pikëlluar dhe e qanin. 

11-Por këta, kur dëgjuan se ishte gjallë dhe se u pa nga 

ajo, nuk i besuan. 

12-Mbas këtyre gjërave, iu shfaq në trajtë tjetër dyve 

prej tyre, që po shkonin në fshat. 

13-Edhe ata shkuan dhe ua treguan të tjerëve; por as  

këtyre nuk u besuan. 

 

-Megjithëse Maria Magdalena dhe dy burra të tjerë u thanë 

dishepujve që Jezusi ishte ringjalluar nga vdekja, dishepujt 

nuk u besuan atyre. 

 

-Prandaj, Jezusi iu shfaq Vetë dishepujve. 

 

Le të lexojmë Marku 16:14 

 

14-Në fund iu shfaq të njëmbëdhjetëve kur ishin në 

tryezë dhe i qortoi për mosbesimin e tyre dhe për 

ngurtësinë e zemrës, sepse nuk u kishin besuar atyre që e 

kishin parë të ringjallur. 

 

-Pse i qortoi Jezusi dishepujt? 

 

-Sepse dishepujt nuk besuan që Jezusi ishte ringjallur nga 

vdekja. 

 

-Pastaj Jezusi u dha dishepujve një urdhërim. 

 

Le të lexojmë Marku 16:15 

 

15-Pastaj [Jezusi] u tha atyre: “Dilni në mbarë botën 

dhe i predikoni ungjillin çdo krijese” 

 

-Cili ishte udhërimi që u dha Jezusi dishepujve të Tij? 

-Të shkonin në të gjithë botën dhe t'i predikonin Lajmin e 

Mirë çdo krijese. 

-Çfarë është Lajmi i Mirë? 

-Fjala e Perëndisë. 

 

-A ua dha Jezusi këtë urdhërim vetëm dishepujve të Tij? 

-Jo. 

 

-Jezusi ua dha këtë urdhërim dishepujve të Tij dhe të 

gjithë atyre që besojnë në Të. 

 

-Jezusi do që të gjithë njerëzit që besojnë në Të të shkojnë 

dhe t'u tregojnë të tjerëve Fjalën e Perëndisë. 

 

-Jezusi i do të gjithë njerëzit dhe do që t'i shpëtojë ata nga 

fuqia e mëkatit, vdekjes dhe Satanit. 

 

Le të lexojmë Gjoni 3:16 

 

16-[Jezusi tha] “Sepse Perëndia e deshi aq botën, sa 

dha Birin e tij të vetëmlindurin, që, kushdo që beson në të, 

të mos humbasë, por të ketë jetë të përjetshme”. 

 

-Prandaj kam ardhur unë, që të tregoj ty Fjalën e 

Perëndisë. 

 

-Që ti të mos vdesësh dhe të shkosh në zjarr dhe dënimin e 

përjetshëm. 

 

-Pse duhej të vdiste Jezusi? 

-A mëkatoi Jezusi? 

-Jo. 

-Atëherë pse duhej të vdiste Jezusi? 

-Për shkak se të gjithë njerëzit kanë mëkatuar, ne duhet të 

paguajmë për dënimin e Perëndisë për mëkatin. 

 

-Cili është dënimi i Perëndisë për mëkatin? 

-Vdekja. 

 

-Për shkak se të gjithë njerëzit kanë mëkatuar, shenjtëria e 

Perëndisë kërkon që mëkatet tona të dënohen me vdekje. 

 

-Nuk ka rrugë tjetër për të paguar për mëkatet përveçse 

nëpërmjet vdekjes. 

 

-Por, për shkak se Perëndia na do ne, Perëndia nuk do që 

ne të vdesim. 

 

-Si mund të dënohen mëkatet tona me vdekje dhe përsëri 

ne të jemi të gjallë? 

 

-Jezusi, Perëndia Shpëtimtar, vdiq në vendin tonë. 

-Jezusi, Perëndia Shpëtimtar, vdiq që ne të jetojmë. 

 

-Kjo ishte ajo që nuk e kuptonin dishepujt. 

 

-Dishepujt nuk e kuptonin që Jezusi do të vdiste dhe 

akoma do t'i shpëtonte ata. 

 

-Dishepujt nuk e kuptonin që vetëm vdekja e Jezusit do t'i 

shpëtonte ata. 

 

-Vdekja e Jezusit në kryq ishte vdekja që pagoi për 

mëkatet tona. 

-Gjaku i Jezusit që u derdh në kryq ishte gjaku që pagoi 

për mëkatet tona. 

 

-Pse e pranoi Perëndia ofrimin e Abelit dhe e refuzoi 

ofrimin e Kainit? 

 

-Për shkak se Abeli solli gjakun e një qengji kurse Kaini 

nuk e bëri këtë gjë. 

 

-Pse i vrau Perëndia të parëlindurit e Egjiptit dhe i kaloi të 

parëlindurit e izraelitëve? 

 

-Për shkak se izraelitët i lyen dyert e shtëpive të tyre me 

gjakun e qengjave. 

 

-Jezusi është Qengji i Perëndisë. 

-Perëndia At ofroi Jezusin si një Qengj për të paguar për 

mëkatet tona. 

 

-Jezusi derdhi gjakun e Tij për të na shpëtuar ne dhe për të 

paguar për mëkatet tona. 

 

-Kur Jezusi vdiq në kryq, Ai tha, "U krye." 

-Çfarë donte të thoshte Jezusi me këtë? 

 

-A donte të thoshte Jezusi që jeta e Tij mori fund? 

-Jo. 

 

-Çfarë donte të thoshte Jezusi kur tha "U krye," në kryq? 

-Jezusi donte të thoshte që puna që Perëndia At i kishte 

dhënë Atij për të shpëtuar njerëzit kishte mbaruar. 

 

-Pse mbaroi puna që Perëndia At i kishte dhënë Atij për të 

shpëtuar njerëzit? 

 

-Sepse vdekja e Jezusit kishte paguar plotësisht për 

mëkatet e njerëzve. 

-Sepse gjaku i Jezusit kishte paguar plotësisht për mëkatet 

e njerëzve. 

 

-Nga e dimë ne që puna e Jezusit për të shpëtuar të gjithë 

njerëzit kishte mbaruar? 

 

-Sepse vdekja e Jezusit ishte një ofrim i përsosur për të 

gjithë njerëzit? 

-Sepse gjaku i  Jezusit ishte një ofrim i përsosur për të 

gjithë njerëzit? 

 

-Nga e dimë tjetër ne që puna e Jezusit për të shpëtuar të 

gjithë njerëzit kishte mbaruar? 

 

-Sepse Perëndia At e ringjalli Jezusin nga të vdekurit. 

 

-Nëse puna e Jezusit për të shpëtuar të gjithë njerëzit nuk 

do të kishte mbaruar, atëherë Perëndia At nuk do ta kishte 

ringjallur Jezusin nga vdekja. 

 

-Nëse Perëndia nuk ishte i kënaqur me pagesën e përsosur 

të Jezusit për mëkatet, atëherë Perëndia At nuk do ta  

kishte ringjallur Jezusin nga vdekja. 

 

-Ja një shembull: 

-Një burrë vodhi një lopë dhe për këtë atij i duhej të rrinte 

në burg për një vit. 

 

-Në fund të vitit, ai u lirua nga burgu. 

 

-Nëse policia e shikon atë jashtë burgut, a do ta fusin ata 

përsëri në burg? 

-Jo. 

 

-Pse jo? 

-Sepse ky burrë qëndroi në burg një vit dhe e pagoi 

plotësisht vjedhjen e lopës. 

 

-Për shkak se Jezusi kishte paguar plotësisht për mëkatet e 

të gjithë njerëzve, Perëndia e ringjalli Jezusin nga vdekja. 

 

-Kur vdiq Jezusi, pse e çau Perëndia perden e tempullin në 

dy copa? 

 

-Perëndia e çau perden në dy pjesë për të treguar që nuk 

ka më ndarje mes Perëndisë dhe njeriut. 

 

-Pse nuk ka më ndarje mes Perëndisë dhe njeriut? 

 

-Sepse Jezusi kishte paguar plotësisht për mëkatet e të 

gjithë njerëzve që na ndanin ne nga Perëndia. 

 

-Pasi Jezusi i urdhëroi dishepujt e tij që të shkonin e t'u  

tregonin të tjerëve Fjalën e Perëndisë, Ai u kthye në qiell. 

 

Le të lexojmë Veprat e Apostujve 1:9 

 

9-Mbasi [Jezusi] i tha këto gjëra, ndërsa ata po e 

vështronin, u ngrit lart; dhe një re e përfshiu dhe ua hoqi 

prej syve të tyre. 

 

-Ashtu siç kishte thënë Perëndia me anë të profetëve 

shumë vite më parë, Shpëtimtari do të kthehej në qiell. 

 

Le të lexojmë Veprat e Apostujve 1:10 

 

10-Dhe, si ata po i mbanin sytë e ngulitur në qiell, 

ndërsa ai po largohej, ja dy burra në rroba të bardha iu 

paraqitën atyre. 

 

-Kush ishin dy burrat të veshur me të bardha që qëndruan 

pranë dishepujve? 

-Ata ishin dy engjëjt e Perëndisë. 

 

-Çfarë u thanë engjëjt dishepujve të Jezusit? 

 

Le të lexojmë Veprat e Apostujve 1:11 

 

11-Dhe thanë: ``Burra Galileas, pse qëndroni e shikoni 

drejt qiellit? Ky Jezus, që u është marrë në qiell nga mesi 

juaj, do të kthehet në të njëjtën mënyrë, me të cilën e keni 

parë të shkojë në qiell''. 

 

-Engjëjt thanë që Jezusi do të kthehet në tokë përsëri. 

-Kur Jezusi do të kthehet përsëri në tokë çfarë do të bëjë Ai? 

 

-A do të kthehet Jezusi për të shpëtuar njerëzit nga fuqia e 

mëkatit, vdekjes dhe Satanit. 

-Jo. 

-Pse jo? 

-Sepse Jezusi e ka përfunduar tashmë punën për t'i 

shpëtuar njerëzit nga fuqia e mëkatit, vdekjes dhe Satanit. 

 

-A e mban mend se çfarë i tha Jezusi kryepriftit kur ai e 

pyeti nëse Jezusi ishte Krishti? 

 

Le të lexojmë Marku 14:61-62 

 

61-Por ai heshti dhe nuk u përgjegj fare. Përsëri 

kryeprifti e pyeti dhe i tha: ``A je ti Krishti, Biri i të 

Bekuarit?''. 

62-Dhe Jezusi tha: ``Unë jam. Dhe ju do ta shihni Birin 

e njeriut të ulur në të djathtën e Pushtetit dhe duke ardhur 

me retë e qiellit''. 

 

-Kur Jezusi të kthehet në tokë, Jezusi nuk do të kthehet si 

Shpëtimtar por si Gjykatës. 

 

-Kur Jezusi të kthehet në tokë, Jezusi do të kthehet për të 

gjykuar të gjithë ata që nuk kanë besuar në Të si 

Shpëtimtarin e tyre. 

 

-Kur Jezusi të kthehet në tokë, Jezusi do t'i dërgojë të 

gjithë ata që nuk besojnë në Perëndinë në Liqenin e Zjarrit 

të Përjetshëm. 


